
GOVERNMENT OF MEGHALAYA
OFFICE OF THE DIRECTOR OF HEALTH SERVICES

MEDICAL EDUCATION & RESEARCH (DME), MEGHALAYA,
PASTEUR HILLS, SHILLONG

Email ID: pasteurinstituteshil@gmail.com/dmeshillong@gmail.com Tel.Ph.No.: 94851 06663

No.DHSMER.150/MBBS Admission/2026/4531 Dtd. Shillong, the 4th August, 2026
NOTICE

This is for the general information that the Advertisement for State Quota MBBS course Shillong
Medical College for the Academic Session 2026-27 will be made available in the Government
website. Interested and eligible candidates are requested to visit the official website for detailed
information.

Website: www.meghealth.gov.in
Sd/-

Director of Health Services
Medical Education & Research (DME),

Pasteur Hills, Meghalaya, ShillongMIPR No. 1303, Dt. 04/08/2026

GOVERNMENT OF MEGHALAYA
DIRECTORATE OF TOURISM

No. M/D-Tour.117/2024/392 Dated Shillong the 3rd August 2026
ADVERTISEMENT

The Directorate of Tourism, Government of Meghalaya, invites online applications for deployment
of Tourism Buddies at various tourist destinations of the Khasi Hills, Jaintia Hills and Ri-Bhoi District.
Interested applicants may visit the | Meghalaya Tourism website https://www.meghalayatourism.in/
for the detailed guidelines for application and access of online form.

The brief eligibility criteria for the applicant to note are as follows:
1. The applicant must be from the destination where the tourist location is situated. This is to

ensure that the applicant has a strong understanding of the local context and cultural dynamics,
enabling them to be effective in their role. Proof of domicile must be provided.

2. Educational Qualification: The minimum educational qualification for the Applicant will be set at
Class 12th pass. This requirement ensures that Tourist Buddy possess a basic level of education
and functional literacy to communicate effectively. Proof of educational qualification must
be provided.

3. Age group: The person should be between 18 - 30 years old as on the date of application.
Identity proof must be provided.

4. The period of deployment for the selected candidates will initially be for one (1) year, which
may be extended based on performance, with a fixed pay equivalent to that of a Highly
Skilled Labourer, as fixed by the Labour Department from time to time.

Last date of receiving application is on 14th August 2026.
Sd/-

Director of Tourism
Meghalaya, ShillongMIPR No. 1297, Dt. 04/08/2026

Meghalaya Nursing Council

MIPR No. 1295, Dt. 04/08/2026

Pasteur Hills, Lawmali
Shillong - 793001

: registrarmeghanursingcouncil@gmail.com : 0364-2591910

No.MNC/F-18/NOTICE/507 Dated: Shillong, the 4.8.2026
NOTICE

There will be no Official Transaction in the office of the
Meghalaya Nursing Council with effect from the 10th to the 21st

August 2026 due to the preparation of the ensuing Meghalaya
Nursing Council Examination.

Sd/-
(Smt. G.P. Sunn)

Registrar
Meghalaya Nursing Council,

Shillong.

Kem ding ka lieng kaba kit palat 271 ngut ki briew
ha Indonesia, ïap 5, jah rngai da ki phew ngut

Madura, Nailar: Kumba 5
ngut ki briew ki la ïap bad da
ki phew ngut kiwei pat ki dang
jah rngai hadien ba kawei ka
lieng kaba kit palat 271 ngut
ki nongleit nongwan bad ki
nongtrei jong ka, ka la kem
ding hajan ka dewlynnong
Madura ka Indonesia ha ka
Sngi U Blei ba la lah, ong ki
bor sorkar ka thaiñ.

Katei ka lieng ka dei kaba
mih na Surabaya na East Java
province ban leit sha Makassar
ha South Sulawesi hadien ba
ka la kem ding kynsan ha ka
step Sngi U Blei ba la lah.

Ki kam pyllait im bad ka
jingwad ïa kiba jah rngai ka
dang ïai bteng hadien katei ka
jingpluh ding, bad ia ka daw
jong ka jingpluh ym pat lah
ban tip thikna.

U Arman Asmara
Syarifuddin, uba dei u
director ba khmih ïa ki kam
ha ki jaka duriaw bad jaka suin
jong ki pulit ka East Java, u
iathuh sha ka lad pathai
khubor ba na ki 271 ngut ki
briew kiba don ha katei ka
lieng, kumba 28 ngut kiba
dang jah rngai ha kaba 5 ngut
la pynthikna ba ki la iap bad

238 ngut la ioh ban pyllait im.
"Ki pulit ryngkat bad ka

tnad pyllait im bad ki shipai
duriaw ki la pynpoi hynniew
tylli ki lieng bad kawei ka
liengsuiñ helicopter ban wad
ïa ki briew kiba jah," ong u
Arman.

Ki hynniew tylli ki lieng
ba la pyntreikam ki kynthup
ïa kawei ka naval corvette, ki
lieng kiba sted, bad kawei ka
lieng pahara kaba lah ban kit
kumba 100 ngut ki nongleit
nongwan, u la bynrap.

Ki nongpyllait im ki la
pynleit jingmut ia ka jingwad

jong ki ha ka jaka kaba heh 10
mail shaphang mihngi bad 10
mail sha sepngi na ka jaka ba
jia katei ka jingjia.Ka jingwad
kan neh haduh hynniew sngi
hynrei lah ban pynjlan sa 14
sngi, ong u Arman.

Ïa baroh kiba la ïoh ban
pyllait im la pynkynriah sha
ka kad lieng jong ka Gapura
Surya Nusantara ha Surabaya
ha ka step jong ka sngi
Nyngkong.

Ki bahaïing hasem jong ki
lanot ki la ap khmih lynti da
ka jingsngewkhia ha ka kad
lieng naduh ka janmiet jong
ka Sngi U Blei ba la lah. Kawei
na ki, kaba kyrteng ka Ria, ka
dang ap ia ka khubor na ka
bynta u mama jong ka uba
dang jah rngai.

Ka Indonesia kaba don
haduh kumba 17,000 tylli ki
delynnoang ka shaniah shibun
ha ki lieng kum ka lad ba
kongsan ha ka leit ka wan ha
kaba ki lynti duriaw kiba kham
jem dor bad kiba lah ban ioh
ban ia ka jingleit jingwan da ka
liengsuin. Hynrei ki kyndon
kiba iadei bad ka jingshngain
kim long kiba pyrkhing bad ki
jingjia aksiden ki dei kiba ju
jia khah khah.

Pynbthei bom u riew kheiñduh ha ka jaka pynlong
rally ha Khyber Pakhtunkhwa, Pakistan, ïap 14 ngut
Islamabad, Nailr: Ka
jingpynbthei bom kheiñduh
ha kawei ka jaka kaba bun
briew hajan ka police station
ha ka por ka jingpynlong ïa
ka jingïakhih ha Swat district
ka Pakistan ka la pynïap ïa 14
ngut ki briew bad mynsaw
palat arphew ngut kiwei pat.

Ka video jong katei ka kam
thombor ka la saphriang ha ki
social media kaba pyni ia ka
khyllipmat ba uwei u riew
kheinduh ula pynbthei ialade
hapdeng ki paidbah ha Kabal,
ka shnong kaba don ha ka Jylla
Khyber Pakhtunkhwa, ha kaba
ki nongiakhih ki dang pyrta
pyrshah ia ki kam lehnoh bad
ki dawa ia ka jingsuk.

Ka jingkulmar ka la mih ha
katei ka jaka hadien kane ka
jingbthei bom, ha kaba ki briew
ki la pher klumar sha baroh ki
liang ban wad jaka rieh.

Ki sakhi ki la iathuh
lyngba ka lad pathai khubor
ba tang khyndiat por hadien
kane ka kam thombor, ki
nongkren ha katei ka jingialang
ki la ong ba ban pynthikna ia
ka jingshngain bad ban
pynduh ia ki kam lehnoh ka
dei ka kamram jong ka sorkar
ka ri. Ki la kynnoh ruh ïa ki
bor synshar ba kim shym la
leh ei ei pyrshah ïa ki lehnoh,
da kaba ong ba ki nongshong
shnong ki kwah ban im khlem
jingtieng hadien ki snem jong
ka jingïakynad kaba la pynjot
ïa katei ka thaiñ.

U Bilal Faizi, uba dei u
nongaiktien jong ka tnad
aijingiarap ba kyrkieh ka jylla
ha Khyber Pakhtunkhwa u
iathuh lyngba ka lad pathai
khubor ba utei u nong
thombor hapdeng ki briew
kiba pyrta pyrshah pyrshah
ia ki kam lehnoh bad kiba
dawa ia ka jingsuk.

“Khatlai ngut ki briew
kynthup ia 8 ngut ki heh pulit
ki la iap ha katei ka jingbthei
bom,”  ong ka Deputy Inspector
General of Police ka Swat ka
Fida Hussain sha ka lad pathai
khubor. Ka la bynrap ruh ba
ki don haduh 22 ngut kiba la
mynsaw bad kawei pat ka met
iap, kaba la suba ba ka dei jong
utei u nongbthei bom la rah sha
Hospital.

"Uwei u nongpynbthei bom
kheinduh u la pyrshang ban
rung shapoh ka police station
kaba don ha Chowk hynrei u la
shah khang ha ki pulit hadien
ba u la wan poi ha ka khyrdop
ban rung shapoh," ka la ong.

Katei ka kam thombor ka

la jia ha Khyber Pakhtunkhwa
ka thain ha kaba ki bor synshar
ki dang iakhun pyrshah ia ki
kam lehnoh kiba nang jur
lyngba ka seng lehnoh
Tehreek-i-Taliban Pakistan
(TTP). Ym pat shym la don
kano kano ka kynhun ka ban
shim jingkitkhlieh mardor
halor katei ka kam thombor.

Ha kawei pat ka jingjia
shah thombor ka jingbthei ia
uwei u bom ba shna hi ha ka
nongbah jong ka Peshawar ka
la pynmynsaw ia saw ngut ki
heh pulit. Ia kane ka kam
thombor kham hadien la shim
jingkitkhlieh da ka TTP, ong
ka khubor pulit.

Ki jingjia shah thombor
lehnoh bad ki kam iakhun
pyrshah lehnoh ha kane ka ri
ki la pyniap ia palat 819 ngut
ki bor pahara bad ki riew

paidbah mynta u snem, kane
ka long katkum ka jingkhein
jong ki shipai ka Pakistan.

Ka Pakistan naduh kine ki
khyndiat snem ba la dep ka la
kynnoh ïa ki jingiaumsnam ha

ki jylla khappud jong ka ri ia
ka jingdonkti jong ki lehnoh
kiba mih na Afghanistan. Katba
na ka liang ka sorkar Taliban
ha Kabul ka kyntait ia ka
jingdonkti jong ka Afghanistan.

Ka lieng kaba kit da ki phew ngut ki briew kaba la kem ding.

Pynkhynñiuh u jumai ba jur ïa ka Naples, mynsaw
da ki phew ngut, julor ki ïing ki jingdon jingem

Naples, Nailar: U jumai ba jur
uba don ïa ka jingkhlaiñ kaba
4.7 magnituide bad ia kaba la
ngeit ba u dei uba jur tam u
ban wan lynshop ïa katei ka
thaiñ ha ki 40 snem, u la
pynkhynñiuh tyngeh ïa ka
thain Campania ha ka miet
sngi U Blei ba la lah bad bud
sa ki phew tylli ki
jingkhyn§iuh kiba marbud.

Haduh kumba 21 ngut ki

briew ki la mynsaw bad arngut
na ki, ki la mynsaw jur, bad 18
tylli ki longiing ki la shah
pynkynriah noh hajan ka
Phlegraean Field ka jaka ba
heh jong u lum mihding kaba
don shaphang sepngi ka
Naples, ong ki lad pathai
khubor ka Italy.

La ïathuh ba ka la don ka
jingjulor ha kylleng ka thain,
ha kaba ki kali ki la shah ban

hadien ba ki mawsiang ki la
hap na ki kliar lum. Kawei ka
dur ka pyni ia u maw uba heh
bha uba la pynpra phom ia
kawei ka kali.

Ha ka nongbah Pozzuoli,
kaba don harud duriaw, ha ka
thaiñ Naples, ar tylli ki jingtei
bym don briew ki la twa.Ki
dur video ki la pyni ia ki
jingjulor ha lyntter ki lynti
surok bad ki iing ki sem bad

ki lynti iaid kjat kiba la tap
lut da u pum pum.

U Nello Musumeci, Myntri
ba khmih ia ki lad jingiada ia
ki riew paidbah ka Italy, u
iathuh ba la ioh jingtip ba ki
iing ki sem bad ki iingmane
ki la ngat ha ka jingshah
pynjulor. U la bynrap ruh ba
ka jingduh bording ka la
pynthut ia ka jingshakri jong
ki rel.

Kiba bun ki nongshong
shnong ha ki jaka ba shah ktah
jur, ki la mih noh na la ki ïing
ki sem bad ki la hap ban sah
miet shabar hapdeng ka
jingtieng ïa ka jingshah
pynjulor ki jingtei, ong ka
khubor.

Na ka liang ki bor sorkar
ka thain ki la phah mardor ia
ki lad jingiarap kynthup ia ki
dawai dashin sha katei ka
thain ha ryngkat ki lad
jingiarap sha ki nongshong
shnong kiba la shah ktah ha
kane ka jingjia.Ki kynhun
aijingiarap ki dang bteng ha
kaba iadei bad ki kam
aijingiarap sha kiba shah ktah.

Ka kali kaba la lwet na ka jingtwa jong ki maw hadien u jumai.

Weng kam u Zelensky ïa ka Nonglamktien sha US hapdeng
ka jingpynbor ban ïoh pdiang ïa ki tiar siat Patriot Missile
Kyiv, Nailar: U President ka
Ukraine uVolodymyr
Zelensky ha ka sngi
Nyngkong ba la lah u la weng
kam noh ïa ka nonglamktien
jong u sha United States ka Olga
Stefanishyna, ha ka sienjam
kaba la khmih lynti hadien ka
jingbate kam ha ka sorkar ha
u bnai ba la dep.

Kane ka jingweng kam
kaba la pynbna katkum ka
hukum ka la jia ruh wat
hadien ba ka Kyiv ka dang
pynbor tyngeh ïa ka
Washington ba kan pynïoh
kham bun ki tiar iada suin
Patriot ban khanglad na ki
jinghiar thma jong ka Russia.

Ha ka jingthoh ha ka
Facebook ia  kaba ka la buh
ruh ïa ka shithi ban pyllait
noh na ki kam jong ka, ka
Stefanishyna ka la ong ba katei
ka rai ka dei jong ka hi bad la
pynbeit halor ki jinglong
jingman ba shimet.

Ka la khot ïa ka jingshah
thung kam jong ka sha
Washington kum ka burom
kaba khraw tam ha ka jingim
jong ka.

"Ngi la pynbun ïa ka
jingpynbiang ïa ki tiar
ïaleh jong ka America bad
ngi la pynneh ïa ka
jingkyrshan thik ha ka por
ba ka jinglong jingman jong
ka saiñ pyrthei ha
Washington ka la kylla
pyrshah ïa ngi," ka la bynrap.

Ka Stefanishyna kaba dei
ruh ka Symbud Myntri
Rangbahduh barim bad ka
Myntri jong ka ain kala shah
jied kum ka longlamkitien sha

Ka Nonglamktien ka Ukraine sha US kabala shah weng kam.

US ha u bnai Naitung jong u
snem ba la dep.

Ka bynta ka long kaba
kongsan bha na ka bynta ka
Ukraine, kaba shaniah ha ka
jingpynpoi tiar ialeh jong ka
US bad ka jingsam jingtip ha
ka jingialeh pyrshah ia ka
Russia.

Ka jingïadei hapdeng u
Zelensky bad u paralok jong
u na America u Donald Trump
ka la nangblad bad ha ki por
ki por ka la long kaba khihwin

shibun.
Hynrei une u nongialam

ka Republican dang shen u la
kham ai mynsiem ïa u
nongïalam jong ka Ukraine.

Katkum ki lad pathai
khubor ka Ukraine, ka
Stefanishyna ka don ha ka
jingshah tohkit ha ka tnad
pyrshah bamsap jong ka ri
halor ka jingsuba ba ka leh
bakla, kata watla kam shym
la don ka jingkynnoh kaba
thikna.


